
GOUVÈNÈ CUOMO ANONSE ACHÈVMAN PRENSIPAL PWOJÈ ENÈJI SOLÈ NAN 

SANT MEDIKAL VA MONTROSE 
 

Enstalasyon Enèji Solè sou Kanpis VA a Pral Pèmèt Lopital la Ekonomize $1.9 
Milyon Dola nan Depans pou Enèji 

 
Pwojè Solè NY lan Ap Sipòte Manda Agresif Estanda Enèji Pwòp Gouvènè an pou 

Founi 50 Pousan Enèji Renouvlab apati de lane 2030 

 
 
Gouvènè Andrew M. Cuomo te anonse jodi a achèvman prensipal pwojè enstalasyon 
santral enèji solè nan Sant Medikal VA Montrose ki nan Konte Westchester. 
Enstalasyon santral enèji solè 500 kW sa pral founi enèji pwòp, renouvlab, nan kanpis 
piblik lopital la epi pèmèt lopital la ekonomize anviwon $96,000 dola chak ane, pou yon 
montan ekonomi total de $1.9 milyon dola pandan 20 pwochèn ane k’ap vini yo. Pwojè 
sa ap fè avanse estrateji Vizyon Refòm Enèji Gouvènè an ak Estanda Enèji Pwòp ke yo 
fèk pwomilge a, ki se yon manda enpòtan pou nasyon an pou founi 50 pousan nan 
elektrisite li apati resous enèji renouvlab apati de lane 2030. 
 
“Pwojè solè sa pral pèmèt VA pran swen veteran nou yo pandan l’ap redwi montan 
depans li yo epi pwoteje anviwònman”, se sa Gouvènè Cuomo te deklare. “New York 
se lidè nan devlopman enèji pwòp epi te aplike estanda enèji pwòp ki pi anbisye nan 
peyi a, ki pral favorize plis pwojè entèlijan tankou pwojè sa, epi pral konstwi yon vil New 
York ki pi pwòb, pi vèt epi pi dirab pou tout moun.” 
 
Otorite Devlopman ak Rechèch Enèji Eta New York lan te bay $358,000 dola, ki te soti 
nan inisyativ NY-Sun $1 milya dola Gounvènè an, pou sipòte enstalasyon santral enèji 
solè a sou tèt pakin ak batiman lopital la yo. Pwojè sa sèvi kòm yon modèl pou lòt lopital 
rejyonal yo ak sant sante ki atravè eta k’ap chèche mwayen pou envesti nan enèji 
pwòp. 
 
Richard Kauffman, ki se Prezidan Enèji ak Finans pou New York, te deklare, “Anba 
lidèchip Gouvènè Cuomo, endistri enèji solè New York lan ap fleri, epi envestisman nan 
VA a se jis yon lòt ekzanp benefis ganyan-ganyan enèji pwòp yo: redwi montan depans 
epi redwi emisyon gaz nwizib yo. Anons jodi a se yon lòt endikasyon ankò ki montre 
nou sou bòn vwa pou reyalize manda istorik Gouvènè an, pou founi mwatye enèji ke eta 
a bezwen an apati sous enèji renouvlab yo, tankou enèji solè, apati de lane 2030.” 
 
John Rhodes, ki se Prezidan ak CEO NYSERDA, te deklare, “Sa se dènye nan yon 



gwo lis enstalasyon santral enèji solè ki demontre reyisit inisyativ inovatif NY-Sun 
Gouvènè Cuomo an pou pote enèji solè bay tout Nouyòkè yo. Ak chak enstalasyon 
santral enèji solè ke NYSERDA ap sipòte, montan depans yo redwi epi n’ap avanse pi 
prè yon mache otonòm solid pou enèji solè nan New York.” 
 
Pwojè sa, ki te devlope pa J. Ranck Electric, Inc., se santral enèji solè ki pi resan ke 
Depatman Zafè Veteran Amerikan yo te enstale nan Eta New York, epi kontribiye nan 
ogmantasyon anviwon 600% eta a nan kapasite santral enèji solè ki enstale pandan kat 
lane ki sot pase yo. Pwojè santral enèji solè Sant Medikal VA Montrose lan nan dènye 
etap evalyasyon yo, avan yo konekte’l sou rezo a. 
 
Steven Bolewski P.E., ki se Enjenyè An Chèf/Direktè Enèji Pou Sant Medikal VA 
NY/NJ yo, te deklare, “NYSERDA te yon patnè enpòtan nan asiste Sant Medikal VA 
Montrose la devlope pwodiksyon enèji elektrik renouvlab sou plas. Pwojè Solè 
Fotovòltayik la te redwi anpil degajman gaz a efè sèr Sant Medikal lan, redwi depans 
pou sèvis piblik yo, epi bay yon pi gwo kantite pakin ki kouvri pou veteran yo, fanmi ak 
zanmi yo k’ap vizite yo.” 
 
Konsènan Vizyon Refòm Enèji a 
 
Vizyon Refòm Enèji (Reforming the Energy Vision, REV) se yon strateji Gouvènè 
Andrew M. Cuomo pou li domine sou chanjman klimatik yo epi devlope ekonomi New 
York. REV ap konstwi yon sistèm enèji ki pi pwòp, pi fleksib epi pi abòdab pou tout 
Nouyòkè yo nan favorize envestisman nan teknoloji enèji pwòp yo tankou solè, van ak 
enèji efikas, epi jenere 50% nan kantite elektrisite leta bezwen apati enèji renouvlab 
apati lane 2030. Deja, REV te pèmèt 600% kwasans sou tout mache enèji solè nan tout 
eta a, ki te pèmèt 105,000 fanmi ki pa touche anpil lajan yo pou yo bese definitivman pri 
fakti elektrisite yo gras a enèji efikas, epi kreye dè milye pòs travay nan manifakti, 
enjenyè, ak lòt sektè teknoloji pwòp yo. REV ap asire Leta New York ap redwi 
degajman gaz a efè sèr yo nan tout eta a jiska 40% apati lane 2030 epi atenn objektif ki 
rekoni sou echèl entènasyonal pou fè rediksyon degajman gaz a efè sèr yo jiska 80% 
apati lane 2050. Si ou vle jwenn plis enfòmasyon sou REV, ansanm ak envestisman $5 
milya dola Gouvènè an nan teknoloji enèji pwòp ak nan inovasyon, tanpri vizite sitwèb 
www.ny.gov/REV4NY epi swiv nou nan @Rev4NY. 

